
SILVYE

Appiccia ‘o ffuoco a Viale Kennedy

e comme a tutt’’e ssere aspiette, Silvye

Quanno ‘a dint’’e machine passano e te sfottono Silvye

...t’arricuorde d’essere accussì

Comme ‘a riggina ‘e tutt’’e femmene

cu’ ‘na catena d’oro ‘mpietto Silvye

sott’’a chella maschera mo’ te vuo’ annasconnere Silvye

...vuo’ passà pe’ chella ca’ nun si’

Pe’ quatte solde vinne ammore ‘a ggente ‘e ‘sta città

Quanno si’ nato chi t’ha abbandunato

Sulo e mazziato....chi t’ha cundannato

E’ vierno, chiove e tu staje sempe lla’

cu’ ll’uocchie ‘ncielo a guardà ‘e stelle, Silvye

Scenne dint’a ll’anema scuorno e solitudine Silvye

comm’’e fatto a diventà accussì...

Pe’ quatte solde vinne ammore ‘a ggente ‘e ‘sta città

Te si’ spugliato senza fa’ peccato

quanta nuttate...te si’ rassignato

‘A sera aspiette a viale Kennedy

ll’urdema voce ca’ te chiamma Silvye

Cu’ ‘sta faccia d’angelo e ‘o nasillo ‘e bambula Silvye

vuo’ passa’ pe’ chella ca’ nun si’

Pe’ quatte solde vinne ammore ‘a ggente ‘e ‘sta città

T’hanno guardato primma ‘e te pava’ po’ t’hanno apprezzato

...t’hanno accattato comm’’int’’o mercato......  

